პროექტი

გ ა დ ა წ ყ ვ ი ტ ა :

1. დადგინდეს ავტორიზებული პირის მიერ საკუთარ ქსელში და  ავტორიზებული პირის მიერ სხვა ავტორიზებული პირის საკუთარ ქსელში საერთაშორისო ზარის დასრულების  ტარიფები: 
ა) მოძრავ საკომუნიკაციო ქსელში ზარის დასრულება:  XX აშშ დოლარის ექვივალენტი საქართველოს ეროვნულ ვალუტაში - 1 წუთი (გადასახადების ჩათვლით);
ბ) ფიქსირებულ საკომუნიკაციო ქსელში ზარის დასრულება:  XX აშშ დოლარის ექვივალენტი საქართველოს ეროვნულ ვალუტაში - 1 წუთი (გადასახადების ჩათვლით);
2. დაევალოთ მოძრავი საკომუნიკაციო ქსელის ოპერატორის ძირითადი ქსელის საკომუტაციო ტერმინალურ ელემენტებთან დაშვებისა და ურთიერთჩართვის (სატელეფონო ზარების წამოწყების/დასრულების) საბითუმო ბაზრის შესაბამის სეგმენტებზე და ფიქსირებული საკომუნიკაციო ქსელის ოპერატორის ძირითადი ქსელის საკომუტაციო ტერმინალურ ელემენტებთან დაშვებისა და ურთიერთჩართვის (სატელეფონო ზარების წამოწყება/დასრულება) საბითუმო ბაზრის შესაბამის სეგმენტებზე მნიშვნელოვანი საბაზრო ძალაუფლების მქონე ავტორიზებული პირებს: შპს ,,ჯეოსელს”, შპს ,,მაგთიკომს”, შპს ,,მობიტელს“, სს „სილქნეტს“, შპს „ახალი ქსელებს“, შპს „ახტელს“, შპს „ივერია ქსელს“, შპს „საქართველოს ცენტრალური კავშირგაბმულობის კორპორაციას“ შემომავალი საერთაშორისო ზარების დასრულების მონიტორინგისა და კონტროლის მიზნით ამ გადაწყვეტილების მიღებიდან 1 თვის ვადაში  შესაბამისი გამოცდილების მქონე საერთაშორისო  კომპანიასთან ერთობლივი ხელშეკრულების დადება,  აღნიშნული ხელშეკრულებით გათვალისწინებული მომსახურების დანერგვა და  კომისიის საერთაშორისო ზარების დასრულების მონიტორინგისა და ტესტირების მონაცემებთან   დროის რეალურ რეჟიმში წვდომის უზრუნველყოფა;  
3.  ავტორიზებულ პირებს საკუთარ ქსელში საერთაშორისო შემომავალი ზარის „A“ ნომერის დაფარვის, კორექტირების, შემოკლების და გადაკეთების გამოვლენის შემთხვევაში მიეცეთ საერთაშორისო შემომავალი ზარის დასრულების მომსახურების შეჩერების უფლება.  საერთაშორისო შემომავალი ზარის მომსახურების  შეჩერების შემთხვევაში  ავტორიზებულმა პირმა ამის შესახებ დაუყოვნებლივ აცნობოს კომისიას 
და წარუდგინოს შესაბამისი მტკიცებულებები;  


4. ავტორიზებულ პირებს მიეცეთ რეკომენდაცია საზღვარგარეთის პარტნიორ  ოპერატორებთან  პირდაპირი ურთიერთჩართვის განხორცილების თაობაზე; 
5. ავტორიზებულმა პირებმა ყოველთვიურად, არაუგვიანეს საანგარიშო თვის მომდევნო თვის 10 რიცხვამდე  უზრუნველყონ  საერთაშორისო ზარების ( შემდგომში „ტრაფიკი“) შესახებ დეტალური ინფორმაციის (გამავალი, შემავალი და შიდა) („CDR“) კომისიაში წარმოდგენა. რომელიც სხვა მონაცემებთან ერთად უნდა მოიცავდეს:
ა) საზღვარგარეთის პარტნიორი ოპერატორების დასახელებას და შესაბამის ტრაფიკს;
ბ) მობილური კავშირის შემთხვევაში ზარის წამომწყები აბონენტის  მობილური საკომუნიკაციო  ქსელის კოდს (IMSI).
6.  დაევალოთ  შპს ,,ჯეოსელს”, შპს ,,მაგთიკომს”, შპს ,,მობიტელს“, სს „სილქნეტს“, შპს „ახალი ქსელებს“, შპს „ახტელს“, შპს „ივერია ქსელს“, შპს „საქართველოს ცენტრალური კავშირგაბმულობის კორპორაციას“  2017 წლის 1 ივნისამდე  გამოსაქვეყნებლად კომისიაში წარმოადგინონ საკუთარ ქსელში საერთაშორისო ზარის დასრულების მომსახურების  შეთავაზების წინადადება (მოწვევის ოფერტა).  მოწვევის ოფერტა უნდა მოიცავდეს მხოლოდ საქართველოში საერთაშორისო ზარის დასრულების  მომსახურებას და მასში ასახული უნდა იქნეს მხოლოდ საერთაშორისო ზარის დასრულების  მომსახურების  მიწოდების არსებითი პირობები, მათ შორის:
 
[bookmark: _GoBack]ა) საერთაშორისო ზარის დასრულების ტარიფები განზომილების შესაბამის ერთეულებში - ა.შ.შ. დოლარი/წუთი;

ბ)   ანგარიშსწორების პირობები.

7. დაევალოთ ავტორიზებულ პირებს,  საზღვარგარეთ პარტნიორ ოპერატორებთან ანგარიშსწორებისას ინვოისებში და ურთიერთშედარების დოკუმენტებში ასახონ, საანგარიშო პერიოდის განმავლობაში განხორცილებული წუთების რაოდენობა მიმართულებების (გამავალი და შემავალი) მიხედვით, ერთი წუთის ფასი და მიღებული და გაწეული მომსახურების მთლიანი ღირებულებები;   

8. გადაწყვეტილება ამოქმედდეს 2017 წლის 1 ივნისიდან და მოქმედების ვადა განისაზღვროს 2017 წლის 31 დეკემბრის ჩათვლით; 

9. გადაწყვეტილება ძალაში შევიდეს მისი სარეზოლუციო ნაწილის კომისიის სხდომაზე გამოცხადებისთანავე;
 
10. გადაწყვეტილება შეიძლება გასაჩივრდეს ქალაქ თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით აღმაშენებლის ხეივანი, მე-12 კმ., №6)  ერთი თვის ვადაში;

11. კონტროლი აღნიშნული გადაწყვეტილების შესრულებაზე დაევალოს კომისიის აპარატის ბაზრის რეგულირების  დეპარტამენტს  (დ. გოგიჩაიშვილი).
